
Іскерлік байланыс, өндірістік тә-
жірибе және өзара тиімді жобаларға 
бастайтын жұмыс сапары оң бағытта 
іске асты деп айтуға негіз бар. 

Қазақстан мен Қытай арасындағы 
стратегиялық әріптестік жыл өткен са-
йын жаңа мазмұнмен толығып, эконо-
миканың түрлі салаларындағы өзара 
байланыстың аясын кеңейтіп келеді. 
Осы бағыттағы өңіраралық ынтымақ-
тастықты дамыту мақсатында Аягөз 
ауданының әкімі Айбек Серікболұлы 
Нұғымаров бастаған делегация Қытай 
Халық Республикасына қызметтік са-
пармен барып, Шыңжаң Ұйғыр автоно-
миялық ауданының Тарбағатай айма-
ғына қарасты Дөрбілжін ауданындағы 
бірқатар өндірістік және ауыл шаруа-

шылығы нысандарының жұмысымен 
танысты. 

Жұмыс сапарына аудан әкімдігінің 
өкілдерімен бірге Аягөз ауданының 
кәсіпкерлері де қатысты. Сапардың 
негізгі мақсаты – өндіріс пен ауыл ша-
руашылығы саласындағы заманауи 
технологияларды зерделеу, өнімді 
өңдеу бағытындағы тәжірибемен та-
нысу, сондай-ақ екі аудан кәсіпкерлері 
арасында тікелей іскерлік байланыс 
орнату.

Сапар барысында Аягөз делега-
циясы Емін өнеркәсіп аймағының көр-
ме залында болып, өңірдегі өндірістік 
мүмкіндіктер мен жүзеге асырылып 
жатқан жобалар жөнінде мағлұмат 

«Еңбек жолы» байқауы – адал 
еңбекті ардақтап, кәсіби шеберлік-
ті дәріптейтін, ұрпақтар сабақтас-
тығын айшықтайтын тағылымды 
жоба. Биыл аталған байқаудың 
Абай облысындағы өңірлік кезе-
ңінде үш номинация бойынша 
жеңімпаздар анықталып, олардың 
қатарында Аягөз қаласынан шық-
қан Байғозовтар әулеті де бар.

Еңбек – ел дамуының берік 
негізі. Қай қоғамда да маңдай 
терімен нәпақасын тауып, өз кә-
сібіне адалдық танытқан қарапа-
йым еңбек адамдарының орны 
бөлек. Бір мамандықты өмірінің 
мәніне айналдырып, сол кәсіптің 
қыр-сырын кейінгі ұрпаққа үйре-
ту – үлкен өнеге. «Еңбек жолы» 
байқауының негізгі мақсаты да 
осындай еңбек адамдарының 
еңбегін елге танытып, олардың 
өмір жолын жас ұрпаққа үлгі ету.

Абай облысында биыл бай-
қауға өтінімдер 21 сәуір мен 1 
тамыз аралығында қабылдан-
ды. Нәтижесінде өңірдің түрлі 
салаларында еңбек етіп жүрген 
азаматтардан 24 өтінім түскен. 
Байқау «Үздік еңбек әулеті», 
«Жұмыс істейтін жастардың үздік 
тәлімгері» және «Өндірістің үздік 
жас маманы» номинациялары 
бойынша ұйымдастырылды.

Өңірлік кезеңнің жеңімпазда-
рын облыс әкімі Берік Уәли ар-
найы марапаттады. Салтанатты 
жиынға байқауға қатысушылар, 
еңбек әулеттерінің өкілдері, түрлі 
сала мамандары мен жас қыз-
меткерлер қатысты.

Шара барысында облыс әкімі 
еңбек адамына құрмет көрсету, 
кәсіби шеберлікті дәріптеу және 
ұрпақтар сабақтастығын нығай-
туда байқаудың маңызы зор еке-

нін атап өтті.
«Еңбек жолы» байқауының 

«Үздік еңбек әулеті» номинация-
сында Аягөз қаласында тұратын 
Байғозовтар әулеті өңір жеңімпа-
зы атанды. Бұл – бір отбасының 
ғана емес, бірнеше буынның те-
міржол саласына сіңірген еңбегі-
не берілген лайықты баға.

Байғозовтар әулетінің темір-
жол саласындағы жалпы еңбек 
өтілі 262 жылдан асады. Бұл – 
бір адамның ғұмырынан әлде-
қайда ұзақ уақытты қамтитын, 
бірнеше ұрпақтың тағдырын бір 
арнаға тоғыстырған тағылым-
ды еңбек жолы. Әулеттің үлкені 
Қажияхмет Байғозов – теміржол 
саласында ұзақ жыл еңбек еткен 
ардагер. Зейнет демалысына 
шыққанына 35 жыл болса да, те-
міржол саласына деген құрметі 
мен кейінгі ұрпаққа айтар ақыл-
кеңесі әлі де көп.

– Әкем теміржолшы еді. Әке 
жолын жалғап, мен де өмір бойы 
теміржол саласында еңбек еттім. 
Алты баламның бесеуі менің жо-
лымды қуып, осы саланы таңда-
ды. Жастарға айтарым – қандай 
мамандықты таңдасаңдар да, ең-
бектерің адал болсын. Адал ең-
бек қашанда абыройға жеткізеді, 
– дейді Қажияхмет Байғозов.

Бұл сөздің астарында бір әу-
леттің ғана емес, тұтас еңбек 
мектебінің тағылымы жатыр. Әке 
кәсібін балаларының жалғауы 
– отбасыдағы тәрбие мен ма-
мандыққа деген құрметтің айқын 
көрінісі. Теміржолдың күрделі 
де жауапты саласында бірнеше 
ұрпақтың қатарынан еңбек етуі 
– Байғозовтар отбасының кәсіби 
дәстүрге беріктігін аңғартады.

Байқаудың өзге де номина-

цияларында кәсібіне адал, ізде-
нісімен ерекшеленген азаматтар 
марапатталды. «Жұмыс істейтін 
жастардың үздік тәлімгері» ата-
лымында Курчатов қаласынан 
Альмира Айдарханова жеңімпаз 
атанды. Ол Қазақстан Республи-
касы Ұлттық ядролық орталығы-
ның Радиациялық қауіпсіздік және 
экология институты филиалының 
мониторинг және экологиялық-
талдамалық зерттеулер бөлімін 
басқарады. Ғылыми ізденісімен 
қатар жас мамандарды даярлауға 
да елеулі үлес қосып келеді. Оның 
200-ге жуық ғылыми жұмысы мен 
жарияланымы бар. Жетекшілігі-
мен жеті магистрант магистрлік 
диссертация қорғап, 80-ге жуық 
ғылыми еңбек жарық көрген.

Ал «Өндірістің үздік жас ма-
маны» номинациясының жеңім-
пазы Семей қаласының тұрғыны 
Айбол Тыныштықов болды. Ол 
еңбек жолын «Семей автоқұрас-
тыру зауытында» трактор құрас-
тыру желісінің слесарь-жинау-
шысы болып бастап, өндірісте 
тәжірибе жинақтап, кәсіби білік-
тілігін шыңдаған. Еңбекқорлығы 
мен кәсіби ізденісінің нәтижесін-
де 2025 жылдың ақпан айында 
техникалық бөлімге инженер-
технолог қызметіне ауысқан.

Осылайша, үш номинация бо-
йынша өңірлік кезеңде жеңімпаз 
атанған азаматтар Абай облы-
сының еңбек әлеуетін танытып 
қана қоймай, өз саласында та-
бандылық пен кәсібиліктің үлгісін 
көрсетті. Ендігі кезекте олар бай-
қаудың республикалық кезеңінде 
облыс намысын қорғайды.

Еңбек адамын дәріптеу – бір 
күндік шарамен шектелмейтін ма-
ңызды міндет. Осы бағытта өңір-

де халықты тұрақты жұмыспен 
қамту, азаматтардың кәсіпкер-
лік бастамаларын қолдау, еңбек 
нарығына қажетті мамандарды 
даярлау жұмыстары да жүйелі 
түрде жүргізілуде. Биыл Өңірлік 
жұмыспен қамту картасы аясын-
да 13 324 адамды жұмыспен 
қамту жоспарланған. Жыл басы-
нан бері 14 мыңға жуық азамат 
жұмысқа орналасқан. Сонымен 
қатар әлеуметтік осал санаттағы 
97 азаматқа жаңа бизнес-идея-
ларын жүзеге асыру үшін әрқай-
сысына 1 миллион 730 мың тең-
геден қайтарымсыз грант берілді.

Еңбек нарығындағы сұраныс-
қа сәйкес 234 азамат кәсіптік оқу-

ға жолданып, оның 145-і оқуын 
аяқтап, жұмысқа орналасқан. Мұ-
ның барлығы – еңбекке деген сұ-
раныстың, кәсіби маманға деген 
қажеттіліктің және азаматтардың 
өз мүмкіндігін жүзеге асыруына 
жасалып жатқан қолдаудың нақ-
ты көрінісі.

Адал еңбек – абыройдың бас-
тауы. Ал сол еңбекті ұрпақтан-
ұрпаққа жалғап, кәсіби дәстүрді 
қалыптастыру – елдің еңбек мә-
дениетін арттыратын құндылық. 
Осы тұрғыдан алғанда, Аягөздің 
Байғозовтар әулетінің тағылым-
ды жолы – жас ұрпаққа үлгі бо-
ларлық өнегелі еңбек шежіресі.

Самал Серікқазиева 

№ 39-40 (11036-11037) 26 qyrkúıek 2026 jyl 

Aıagóz
’janalyqtary

ГАЗЕТ 1930 ЖЫЛДЫҢ 
4 ҚАЗАНЫНАН БАСТАП 
ШЫҒА БАСТАДЫ

ayagoz.zhanalyktary@gmail.comЕ-mail:

АЯГӨЗ – ДӨРБІЛЖІН: 
ШЕКАРАЛАС ӨҢІРЛЕР 

АРАСЫНДАҒЫ ЖАҢА ӘРІПТЕСТІК

Жалғасы 3 беттер

Құрметті ардагерлер, ардақ-
ты ақсақалдар мен ақ жаулық-

ты әжелер!
Сіздерді 1 қазан – Қарттар 

күнімен шын жүректен құттық-
таймын!

Қарттық – өмірдің өткенін та-
разылап, келер ұрпаққа өнеге 
қалдырар кемел шақ. Сіздердің 
маңдай термен өрілген ғұмыр 
жолдарыңыз, ел мен жерге сіңір-
ген еңбектеріңіз – кейінгі буынға 
үлгі, ұрпаққа аманат.

Сіздер барда шаңырақта бере-
ке, ағайында бірлік, жүректе жылу 
бар. Ақсақалдың ақылы мен әже-
нің мейірімі – отбасының ғана 
емес, тұтас елдің рухани тірегі. Ақ 
баталарыңыз әрдайым жолымыз-
ды ашып, ізгі тілектеріңіз кейінгі 
ұрпаққа қуат берсін.

Балаларыңыздың қуанышын 
көріп, немере-шөберелеріңіздің 
шат күлкісіне бөленіп, ұрпақта-
рыңыздың қызығын қызықтап, әр 
күндеріңіз сый-құрмет пен шуаққа 
толы болсын!

Сіздерге мықты денсаулық, ұзақ 
ғұмыр, көңілге тыныштық, шаңы-
раққа құт-береке тілеймін. Ғиб-
ратты ғұмырларыңыз ұрпаққа үлгі 
болып, абыройлы жасқа жетіп, ме-
рейлеріңіз әрдайым үстем болсын!

Аягөз ауданының әкімі             
А.Нұғымаров 

Аягөз аудандық 
Мәслихатының төрағасы 

А.Ибрайшин 

Құрметті ұстаздар, білім саласының 
ардагерлері!

Сіздерді кәсіби мерекелеріңіз – Ұстаздар 
күнімен шын жүректен құттықтаймын!
Ұстаз – балаға білім беріп қана қоймай, оның 

бойына адамгершілік пен ізгілік дарытып, өмірге 
деген сенімін қалыптастыратын ардақты маман-
дық иесі. Кейде бір ауыз жылы сөз бен дер кезін-
де айтылған ақыл шәкірттің өмір жолына бағыт 
беріп, оның жүрегінде ұзақ жылдар сақталады.

Ауданымыздың білім саласындағы әрбір 
жетістік – шәкірт жүрегіне жол тауып, сапалы 
білім мен тағылымды тәрбие беріп келе жат-
қан ұстаздардың қажырлы еңбегінің нәтижесі. 
Сіздердің әр шәкіртке берген білімдеріңіз бен 
көрсеткен бағыттарыңыз – ел болашағына қо-
сылған бағалы үлес.

Ұстаз еңбегінің ең үлкен жемісі – шәкіртінің 
жетістігі. Ал сол жетістікке бастар жолдың ал-
ғашқы қадамы көбіне мектеп қабырғасынан 
басталады.

Баршаңызға зор денсаулық, отбасылары-
ңызға амандық, шығармашылық ізденіс пен ең-
бектеріңізге толайым табыс тілеймін. Шәкірт-
теріңіздің биігінен өз еңбектеріңіздің жемісін 
көріп, әр күндеріңіз қуаныш пен мақтанышқа 
толы болсын!

Бүгін сіздер берген білім – ертең шәкірттің 
өмір жолына айналады. Ал сол жолмен елдің 
ертеңі қалыптасады. Сондықтан ұстаз еңбегі 
– бір ұрпаққа емес, тұтас болашаққа жасалған 
қызмет.

Ұстаз мәртебесі биік, еңбектеріңіз елдің ал-
ғысы мен ұрпақтың құрметіне бөлене берсін!

Аягөз ауданының әкімі А.Нұғымаров 
Аягөз аудандық 

Мәслихатының төрағасы 
А.Ибрайшин 

ЕҢБЕГІМЕН ЕЛГЕ ҮЛГІ БОЛҒАН ӘУЛЕТ

ОБЪЯВЛЕНИЕХАБАРЛАНДЫРУ
«Отай» ЖШС «Абай облысының Қызылжал алаңындағы құ-

рамында мыс бар кендерді барлау учаскесіндегі бұзылған жер-
лерді рекультивациялау жобасына (2015 жылғы 26 қарашадағы 
№ 4724-ТПИ келісімшартына)» Ықтимал әсерлер туралы есеп 
жобасының материалдары бойынша қоғамдық тыңдаулар өт-
кізу туралы хабарлайды. (47°35’00”С, 80°50’00” В).

Әсер ету аумағы: Абай облысы, Аягөз ауданы, Ақшәулі а.о., Мың-
бұлақ а.о., Нарын а.о. 47°24'50.70" С, 80°41'4.46"В.

Қоғамдық тыңдаулар өтеді:
2026 жылғы 26 қараша сағат 15:00-де. Мекен-жайы: Абай облысы, 

Аягөз ауданы, Ақшәулі а.о., Ақшәулі а., 60 лет Октябрь көшесі, 20/1 
ғимарат.

2026 жылғы 27 қараша сағат 11:00-де. Мекен-жайы: Абай облысы, 
Аягөз ауданы, Мыңбұлақ а.о., Ай а., Қайрақбай Ақбаев көшесі, 88.

2026 жылғы 27 қараша сағат 15:00-де. Мекен-жайы: Абай облысы, 
Аягөз ауданы, Нарын а.о., Шынқожа а., О. Ахметов көшесі, 7 ғима-
рат.

ТЖ және карантин режимі енгізілген жағдайда Zoom-да ашық тың-
даулар өтеді. https://us04web.zoom.us/j/2324955975?pwd=QXBhZVN
GUW9KM0JJdVJYRytiWHZ2UT09&omn=77955050364

Конференция идентификаторы: 232 495 5975. Кіру коды: 123
Бастамашысы: «Отай» ЖШС, заң.мекен-жайы: ҚР, Алматы қ., Ме-

деу ауданы, Нұрлан Қаппаров көшесі, 400 үй. тел.87777770080. БСН 
160540026687.

Әзірлеуші: «Эко Way» ЖШС, заң.мекен-жайы: ҚР, 110000, Қоста-
най қ, Ю. Журавлев көшесі, 9 "В", каб. №7, тел. 8(7142)504572. БСН 
100740013047.

Жоба бойынша құжаттама Ақпараттық жүйеде орналастырылған 
https://ndbecology.gov.kz/ және ЖАО сайтында https://www.gov.kz/
memleket/entities/abay-tabigat?lang=ru «Қоғамдық тыңдаулар» бөлі-
мінде орналастырылған. Қосымша ақпарат: 87142504572, 500293@
bk.ru.

Ескертулер мен ұсыныстарды «Абай облысы әкімдігінің табиғи ре-
сурстар және табиғат пайдалануды реттеу басқармасы» ММ мына ме-
кенжайлар бойынша қабылдайды: uprirp.abay@akimatabai.gov.kz және 
Семей қаласы, Тұрлыханов көшесі, 30, сондай-ақ Ақпараттық жүйе плат-
формасында.

ТОО «Отай» объявляет о проведении общественных слуша-
ний по материалам проекта Отчет о возможных воздействиях 
к «Проекту рекультивации нарушенных земель на участке раз-
ведки медьсодержащих руд на площади Кызылжал в Абайс-
кой области (к Контракту № 4724-ТПИ от 26 ноября 2015 года)». 
(47°35’00”С, 80°50’00” В).

Территория воздействия: область Абай, Аягозский район, Акшау-
линский с.о., Мынбулакский с.о., Нарынский с.о. 47°24'50.70" С, 
80°41'4.46"В.

Общественные слушания состоятся:
26 ноября 2026 года в 15:00. По адресу: область Абай, Аягозский 

район, Акшаулинский с.о., с.Акшаули, улица 60 лет Октября, здание 
20/1.

27 ноября 2026 года в 11:00. По адресу: область Абай, Аягозский 
район, Мынбулакский с.о., с.Ай, улица Кайракбай Акбаев, 88.

27 ноября 2026 года в 15:00. По адресу: область Абай, Аягозский 
район, Нарынский с.о., с.Шынкожа, улица О.Ахметова, здание 7.

В случае введения режима ЧС и карантина открытые слушания 
пройдут в Zoom. https://us04web.zoom.us/j/2324955975?pwd=QXBhZ
VNGUW9KM0JJdVJYRytiWHZ2UT09&omn=77955050364

Идентификатор конференции: 232 495 5975. Код доступа: 123
Инициатор: ТОО «Отай», юр.адрес: РК, г. Алматы, Медеуский 

район, улица Нұрлан Қаппаров, дом 400. тел. 87777770080. БИН 
160540026687.

Разработчик: ТОО «Эко Way», юр.адрес: РК, 110000, г. Коста-
най, ул. Ю.Журавлевой, 9 «В», каб. №7, тел. 8(7142)504572. БИН 
100740013047.

Документация по проекту размещена в Информационной сис-
теме https://ndbecology.gov.kz/  и на сайте МИО https://www.gov.kz/
memleket/entities/abay-tabigat?lang=ru, в разделе «Общественные 
слушания». Дополнительная информация: 87142504572, 500293@
bk.ru.

Замечания и предложения принимает ГУ «Управление природных 
ресурсов и регулирования природопользования акимата области 
Абай» по адресам: uprirp.abay@akimatabai.gov.kz и  г.Семей, ул.Тур-
лыханова, 30, а также на платформе Информационной системы.

ОБЪЯВЛЕНИЕТҰРҒЫНДАР НАЗАРЫНА!
«ҚТЖ» ҰК» АҚ филиалы – «Алматылық вагон пайдалану де-

посы» – Ақтоғай станциясындағы Достық вагон пайдалану 
депосы ВЧД-26, БСН 250741017898, «Ақтоғай станциясындағы 
Достық вагон пайдалану депосы ВЧД-26 үшін қоршаған ортаны 
қорғау бөлімі (ҚОҚБ)» жобасы бойынша қоғамдық тыңдауларды 
талқылау арқылы өткізу тәртібі туралы хабарлайды.

Қоғамдық тыңдаулар 2026 жылы 10 қазанда сағат 12:00-де он-
лайн форматта өткізіледі. Қоғамдық тыңдауларды өткізу мерзімі қо-
ғамдық тыңдауларға қатысушылардың шешімі бойынша қатарынан 
бес жұмыс күніне дейін ұзартылуы мүмкін.

Әсер ету аумағы: Қазақстан Республикасы, Абай облысы, Аягөз 
ауданы, Ақтоғай станциясы және Ақтоғай станциясындағы Достық 
вагон пайдалану депосы ВЧД-26 орналасқан іргелес аумақ.

Жоспарланып отырған қызметтің бастамашысы: «ҚТЖ» ҰК» 
АҚ филиалы – «Алматылық вагон пайдалану депосы» – Ақтоғай 
станциясындағы Достық вагон пайдалану депосы ВЧД-26, БСН 
250741017898, мекенжайы: 070800, Қазақстан Республикасы, Абай 
облысы, Аягөз ауданы, Ақтоғай станциясы, басшысы – Джакипов 
Б.С., тел. теміржол нөмірі 6-22-05.

Әзірлеуші:
«DamuEcoGroup» ЖШС, БСН 090940011142, өкілі – Искаков 

Т.Н., тел. 8 (777) 751-10-75, e-mail:damuecogroup@mail.ru.
Интернет-ресурс мекенжайы:Қоршаған ортаның және табиғи 

ресурстардың жай-күйі туралы ұлттық деректер банкі
Жоба бойынша қосымша ақпаратты, сондай-ақ ескертулер мен 

ұсыныстардыҚоршаған ортаның және табиғи ресурстардың жай-күйі 
туралы ұлттық деректер банкіарқылы жолдауға болады.

Филиал АО «НК «ҚТЖ» – «Алматинское эксплуатационное вагон-
ное депо» – Достыкское эксплуатационное вагонное депо ВЧД-26, 
станция Актогай, БИН 250741017898, уведомляет о проведении 
общественных слушаний путем публичного обсуждения по проекту 
«Раздел охраны окружающей среды (РООС) для Достыкского 
эксплуатационного вагонного депо филиала АО «НК «ҚТЖ» – 
Алматинское эксплуатационное вагонное депо ВЧД-26, станция 
Актогай».

Общественные слушания состоятся 10 октября 2026 года в 
12:00 часов в онлайн-формате. Срок проведения открытого соб-
рания может быть продлен до пяти последовательных рабочих дней 
по решению участников общественных слушаний.

Территория воздействия: Республика Казахстан, область Абай, 
Аягозский район, станция Актогай и прилегающая территория раз-
мещения Достыкского эксплуатационного вагонного депо ВЧД-26.

Инициатор намечаемой деятельности: филиал АО «НК «ҚТЖ» 
– «Алматинское эксплуатационное вагонное депо» – Достыкское 
эксплуатационное вагонное депо ВЧД-26, станция Актогай, БИН 
250741017898, адрес: 070800, Республика Казахстан, область 
Абай, Аягозский район, станция Актогай, руководитель – Джа-
кипов Б.С., тел. железнодорожный номер 6-22-05.

Разработчик:
ТОО «DamuEcoGroup», БИН 090940011142, представитель – Ис-

каков Т.Н., тел. 8 (777) 751-10-75, e-mail: damuecogroup@mail.ru.
Адрес интернет-ресурса:Национальный банк данных о сос-

тоянии окружающей среды и природных ресурсов
Дополнительную информацию по проекту, а также замечания и 

предложения можно направлять черезНБД СОС и ПР(Националь-
ный банк данных о состоянии окружающей среды и природных ре-
сурсов).


